              Böyümə faktorları
Ağırlıqları 4000-60000 dalton arasında dəyişən,çox az miqdarları belə hüceyrəvi hadisələrə təsir edə bilən proteinlərdir.Fərqli faktorların vəzifələri və təsirləri ile bağlı yeni kəşflər davam etməkdədir.Böyümə faktorları hüceyrəvi funksiyaları endokrin,parakrin,otokrin və ya itrakrin mexanizmlərlə həyata keçirir.
-Endokrin yolla təsir edən faktorlar hədəf hüceyrəyə qan vasitəsiylə gedir və uzaqdakı hüceyrələrə də təsir edir.
-Parakrin yolla təsir edən faktorlar ifraz edildikləri nahiyədə təsir edirlər.
-Otokrin faktorlar ifraz edildikləri hüceyrənin funksiyalarına təsir edir.
-Bəzi transformasiya edici fibroblastlar heç ifraz edilməmiş faktorlara hüceyrənin öz içində,intrakrin mexanizm vasitesilə cavab verirlər.
 Böyümə faktorlarının hər hansı hüceyrəyə təsir edə bilməsi,o hüceyrənin,o faktor üçün reseptora sahib olub olmamağına baglıdır.Reseptora bağlanma nəticəsində hüceyrə içərisində əsl cavaba səbəb olan ardıcıl impulslar meydana çıxır.Təsir,əsasən tirozinkinazanın xəbərdar edilməsi ilə başlayır.Hər hüceyrənin fərqli böyümə faktorları üçün fərqli sayda reseptoru vardır.Böyümə faktorlarının o nahiyədəki konsentrasiyası və reseptora bağlanan miqdarı əldə ediləcək nəticəni müəyyən edər.Matriks də böyümə faktorlarının bağlanıb açılmağını tənzim edərək,mühitdəki faktorlar üçün su rezervuar rolunu oynayır.
 Yaranın sağalmasında təsirli olan böyümə faktorları:
-Epidermal Böyümə Faktoru (EGF)
-Turş və qələvi Fibroblast Böyümə Faktoru (FGFs)
-Transformasiyaedici Böyümə Faktoru alfa və beta (TGF α,β)
-İnterleykin 1 (IL-1)
-İnterleykin 2 (IL-2)
-Şiş nekroz faktor alfa (TNF α)-dır
1.Epidermal Böyümə Faktoru(Epidermal growth factor,EGF)
Urogastron ilə identik olub 53 aminturşulu bir polipeptiddir.Bir çox toxumada tapılır və trombosit deqranulyasiyası zamanı ifraz olunur.Hüceyrələrin çoxunda EGF'a aid reseptorlar vardır.Ən çox sayda reseptor epitel hüceyrələrində rast gəlinir,ancaq endotel hüceyrələr,fibroblast və düz əzələ hüceyrələrində də reseptorlar vardır.Epitel hüceyrələr,endotel və fibroblastlar üçün xemotaksis xüsusiyyəti var.Angiogenez və kollagenaza aktivliyini stimullaşdırıcı xüsusiyyətə malikdir.
 Fərqli yara modellərində EGF'lərin təsirlərini öyrənən bir çox işlər görülüb.EGF hər gün lokal tətbiq edildiyində,dovşan qulağı yara modeli,epidermal yaralar və hissəvi yanıqların epitelizasiyasını artırmışdır.Diabetik dəniz donuzlarında EGF kollagen sintezini tezləşdirmişdir.
2.Fibroblast Böyümə Faktoru(Fibroblast growth factor,FGF)
 Mezenximal hüceyrələr üçün mitogen olaraq ilk dəfə tapılan bu faktorun angiogenezi stimullaşdırdıgı və yaraların sağalmasında rolu olduğu göstərilmişdir.Həm turşu,həm də qələvi olmaqla 2 tip FGF tanınır.Əsasi FGF'un angiogenezə təsiri 10 dəfə çoxdur.Endotelial hüceyrələr FGF'nu həm sintez edir,həm də ona cavab verirlər.Hər 2 tip FGF endotel proliferasiyanı və mobilliyi artıraraq neovaskulyarizasiyanı tezləşdirir.Heparinin təsirlərini gücləndirir.Əsasi FGF həmçinin fibronektin və proteoglikan sintezini tənzim edir.
 FGF də müxtəlif heyvan modellərində işlənmiş,dəniz donuzu qulağındakı yaraya lokal tətbiqi sonrası,əsasi FGF'nun epitelizasiyanı tezləşdirdiyi göstərilmişdir.Dəniz donuzlarına dərialtı inyeksiya ilə yeritdikdə hüceyrələrin sayı və kollagen sintezi artmışdır.Lokal əsasi FGF siçanlarda infeksiya və diabetin səbəb ola biləcəyi yaraların sağalması zamanı müsbət nəticə verir.
3.Somatomedinlər(insulinəbənzər böyümə faktorları)
 Əsas olaraq hepatosit və fibroblastlarda sintez edilir və fibroblast proliferasiyasını tənzim etdiyi zaman PDGF ilə birlikdə fəaliyyət göstərir.Trombosit mənbəli böyümə faktorları və FGF kimi maddələr hüceyrələrin hüceyrə tsiklinə erkən girmələrini təmin edir(G0 ve G1).
4.Transformasiyaedici Böyümə Faktoru-Alfa(Transforming growth factor-alpha,TGF-α)
 Həm EGF,həm də vaccinia böyümə faktoruna(VGF) bənzərdir.Epidermal böyümə faktoru ilə 30% bənzərlik göstərir.Makrofaqlar,trombositlər və keratinositlər və bədəndəki digər bəzi hüceyrələrdə sintez edilir.Bioloji təsirlərini EGF reseptorlarına bağlanaraq göstərir.Mezenximal,epitelial,endotelial hüceyrə böyüməsini və endotel hüceyrə xemotaksisini tənzim edir.Endotelial hüceyrə proliferasiyasını təmin etməsi baxımından EGF ilə eyni gücdə,ancaq angiogenezi stimulə etməsi baxımından 10 qat daha güclüdür.
5.Transformasiyaedici Böyümə Faktoru-Beta(Transforming growth factor-β,TGF-β)
 Trombositlər,makrofaqlar,limfositlər,sümük,böyrək kimi fərqli toxumalardan izolə edilmişdir.Trombositlərin alfa granulları içərisində çox miqdarda tapılır.Makrofaqlar tərəfindən öz sintezini otokrin yolla tənzim edir.Monositlər vasitəsilə FGF,PDGF,TNF-α,IL-1 kimi böyümə faktorlarının stimulyasiyasını təmin edir.Siçanlardaki yaralara kollagen vezikul içərisində TGF-β tətbiq edildiyində  3. və 14. günler arasında,yaranın sağalması müşahidə olunur.Transformasiya edici faktor-β endotel hüceyrə proliferasiyasını inhibə edərkən,başqa bir kofaktorla birlikdə angiogenezi stimulə edir.


